
SAHOLINI QISHLOQ 

XO‘JALIGI MAHSULOTLARI 
BILAN TA’MINLASH 

SAMARADORLIGINI OSHIRISH 
YO‘NALISHLARI

Ochilova Maftuna Toshpulat qizi
Qarshi Xalqaro Universiteti o‘qituvchisi, QarMII doktoranti

Annotatsiуa: Ushbu maqolada bugungi kunda aholini qishloq xo‘jaligi mahsulotlari bilan ta’minlash holati hamda oziq-
ovqat xavfsizligi o‘rganiladi. Shuningdek, aholini oziq-ovqat mahsulotlari bilan ta’minlash samaradorligini oshirishning 
asosiy yo‘nalishlaridan bo‘lgan organik mahsulotlar yetishtirish mamlakatlarda kengroq joriy qilinishi rag‘batlantiradi.

Kalit so‘zlar: qishloq xo‘jaligi mahsuldorligi, BMT barqaror rivojlanish maqsadlari, barqarorlik, oziq-ovqat xavfsizligi, 
sog‘lom ovqatlanish, an’anaviy tizim, organik mahsulotlar, qulay geografik joylashuv.
Abstraсt: This article explores the state of agricultural supply of the population today as well as food insecurity. The pop-
ulation is also encouraged by the wider introduction of organic produce cultivation in countries, which are key areas of 
improving the efficiency of food supply.

Keу words: agricultural productivity, UN Sustainable Development Goals, sustainability, food security, healthy eating, 
traditional system, organic products, convenient geographical location.
Аннотация: В этой статье исследуется состояние обеспечения населения сельскохозяйственной продукцией на 
сегодняшний день, а также продовольственная безопасность. Это также стимулирует более широкое внедрение в 
странах выращивания органических продуктов, что является одним из основных направлений повышения эффек-
тивности обеспечения населения продуктами питания.

Ключевые слова: производительность сельского хозяйства, цели ООН в области устойчивого развития, устой-
чивость, продовольственная безопасность, здоровое питание, традиционная система, органические продукты, 
удобное географическое положение.

K I R I S H
Keyingi 15 yillikda dunyo aholisi 1,2 milliardga ko‘payishining kutilishi, dunyo mamlakatlarida oziq-ovqat 

xavfsizligini ta’minlash va ijtimoiy-iqtisodiy rivojlanish masalalarini yechishda qishloq xo‘jaligi tarkibidagi barcha 
xo‘jalik subyektlarining o‘rni beqiyosdir. Zero, “Birlashgan millatlar tashkiloti (BMT) qishloq xo‘jaligi, oziq-ovqat 
xavfsizligi va qishloqlarni rivojlantirish bilan bog‘liq muammolarni hal qilishga bag‘ishlangan dasturlardan biri 
bo‘lgan FAOning ma’lum qilishicha, oziq-ovqat va boshqa qishloq xo‘jaligi mahsulotlariga bo‘lgan talab 2050-
yilga borib 50 foizga o‘sishi kutilmoqda”1. Shu nuqtai nazardan ham, qishloq xo‘jaligi faoliyatini hozirgi inno-
vatsion texnologiyalardan foydalangan holda hamda bozor iqtisodiyoti talablariga mos rivojlantirish obyektiv 
zaruriyatdir.

BMT Barqaror rivojlanish maqsadlari 17 ta punktdan iborat bo‘lib, uning 2-maqsadi oziq-ovqat xavfsizligini 
mustahkamlash, ovqatlanish ratsionini yaxshilash hamda qishloq xo‘jaligining barqaror rivojlanishiga ko‘mak-
lashishga bag‘ishlangan2. BMT ning rasmiy ma’lumotlariga qaraganda, dunyo mamlakatlari, jumladan MDH 
davlatlari YaIM dagi qishloq xo‘jaligi ulushi bir necha yillardan beri pasayib bormoqda. Ushbu davlatlardagi 
asosiy mehnat resurslari xizmat ko‘rsatish va sanoat kabi ishlab chiqarish sohalariga sarflab kelinmoqda. 
Buning salbiy oqibatlari sifatida mamlakatlar qishloq hududlarida kambag‘allik, oziq-ovqat xavfsizligi va ishsizlik 
xavfi kabi muammolarni keltirib chiqarish mumkinligi ta’kidlanmoqda. 

1 www.fao.org – Oziq-ovqat va qishloq xo‘jaligi xalqaro tashkilotining rasmiy sayt ma’lumotlari
2 Саммит ООН по устойчивому развитию, 25–27 сентября 2015 года, Нью-Йорк. https://www.un.org/ru.

Yangi O‘zbekistonni yaratishda qishloq xo‘jaligiga ham behisob e’tibor qaratilyapti. 2019-yilning 23-no -
yabrdagi PF-5853-sonli “O‘zbekiston Respublikasi qishloq xo‘jaligini rivojlantirishning 2020-2030-yillarga 
mo‘ljallangan strategiyasini tasdiqlash to‘g‘risida”gi farmoniga ko‘ra, mamlakatimiz qishloq xo‘jaliginini isloh 
qilish, xususan sohada davlat boshqaruvi tizimini takomillashtirish, bozor munosabatlarini keng joriy qilish, 
qishloq xo‘jaligi mahsulotlarini yetishtiruvchi, qayta ishlovchi va sotuvchi subyektlar o‘rtasidagi munosa-
batlarning huquqiy asosini mustahkamlash, sohaga investitsiyalarni jalb qilish, resurs tejamkor texnologiyalarni 
joriy etish hamda qishloq xo‘jaligi mahsulotlari ishlab chiqaruvchilarni zamonaviy texnikalar bilan ta’minlash 
borasida muayyan ishlar amalga oshirilmoqda3. 

Quyida keltirilgan ustuvor yo‘nalishlar strategiyaning bosh islohotchisiga aylanib ulgurgan bo‘lib, bularga: 

● qishloq xo‘jaligi mahsulotlarini xarid qilish va sotishda bozor tamoyillarini keng joriy etish, sifat nazorati 
infratuzilmasini rivojlantirish, eksportni rag‘batlantirish, maqsadli xalqaro bozorlarda raqobatbardosh, 
yuqori qo‘shilgan qiymatli qishloq xo‘jaligi va oziq-ovqat tovarlari ishlab chiqarishni nazarda tutuvchi 
qulay agrobiznes muhitini va qo‘shilgan qiymat zanjirini yaratish; 

● fermer xo‘jaliklarida mehnat unumdorligini oshirish, mahsulot sifatini yaxshilash, yuqori qo‘shilgan 
qiymat yaratishga qaratilgan tarmoq dasturlarini ishlab chiqish orqali davlat xarajatlari samaradorligini 
oshirish va bosqichma-bosqich qayta taqsimlash; 

● qishloq xo‘jaligida ilmiy-tadqiqot, ta’lim va maslahat xizmatlarining ishlab chiqarish bilan integratsi-
yalashgan bilim va ma’lumotlarni tarqatishning samarali shakllarini qo‘llashni nazarda tutuvchi ilm-fan, 
ta’lim, axborot va maslahat xizmatlari tizimini rivojlantirish kabilar bular jumlasiga kiradi.

M A V Z U G A  O I D  A D A B I Y O T L A R  T A H L I L I
Udayana universitetidagi indoneziyalik tadqiqotchilar D.P. Darmawan, G.M.K. Arisena1, A.A.A.W.S. 

Djelantik, A.A.K. Krisnandika, N.L.M.I.M. Dewi, N.T.L. Korri, N.M.C. Sukendarlar Indoneziyaning qishloq xo‘ja-
ligiga mo‘ljallangan eng kichik rayonlarida faoliyat yuritayotgan fermerlarning motiv va muammolarini o‘rganish 
uchun o‘tkazgan so‘rovnoma natijasida fermerlarning motivi faqatgina mehnat qilishga majburliglaridan, sababi 
ishchi kuchlarini sotish uchun boshqa tanlovlari yo‘qligi ma’lum bo‘lgan. Izlanuvchilar buning asosiy sababi 
Indoneziya yer maydonlari turizim infratuzilmalari bilan to‘lganligi va qishloq xo‘jaligi mahsulotlarini yetishtirish 
uchun esa juda kam hajmdagi yerlarning mavjudligini ta’kidlashmoqda4.

Ukrainalik O. Shubalyi, O. Stakhiv and D. Tsaruklar o‘zlarining “Ukraina sutni qayta ishlash korxonalari 
harbiy holat sharoitida va migratsiya jarayonlari ta’sirida eksport yo‘nalishini rivojlantirmoqda” deb nomlangan 
maqolalarida qishloq xo‘jaligi mahsulotlari xususan sut mahsulotlari sanoati 2022-yilga kelib bir muncha qiyin-
chiliklarga yuzlanganini ma’lum qilishgan. Tadqiqotchi olimlar bu qiyinchiliklarni asosan harbiy holat sharoitida 
ishlab chiqarish quvvatini yo‘qolishi, ishlab chiqarish xarajatlarini oshishi, yuqori raqobat bosimini ortishi, davlat 
sut biznesini qo‘llab-quvvatlash dasturlarini qisqartirilishi keltirib chiqarganini asoslab berishgan. Sut mahsu-
lotlarining boshqa sanoat mahsulotlari bilan solishtirganda o‘ziga xos xususiyatlari tufayli logistika zanjirlarini 
rejalashtirish muhim deb qaraladi5.

Ingliz tadqiqotchilar Yiorgos Gadanakis , Jorge Campos-González va Philip Joneslarning fikriga ko‘ra 
aholini qishloq xo‘jaligi mahsulotlari bilan ta’minlashning samaradorligini oshirishda innovatsiyalar, mah-
suldorlik va tadbirkorlik o‘rtasidagi murakkab munosabatlarni o‘rganish va aloqalarini to‘g‘ri tashkil qilish muhim 
ahamiyat kasb etadi. Innovatsiyalar fermer xo‘jaliklari darajasida aniq ko‘rsatkichlar bilan ta’minlash va soha 
mahsuldorligini transformativ o‘sishiga sabab bo‘lishi mumkinligini asoslandi. 

Yana bir guruh xitoylik olimlar Runqi Lun, Wei Liu, Guojing Li va Qiyou Luolarning “Raqamli qishloq xo‘jaligi 
texnologiyasini kengaytirish xizmati barqaror oziq-ovqat ishlab chiqarishni kuchaytiradimi?” mavzusi ustidagi 
izlanishlari natijasiga ko‘ra, qishloq xo‘jaligida raqamli texnologiyalarni joriy qilishning bir qator ustunliklari kashf 
etilgan bo‘lib, ulardan eng asosiysi eko-samaradorligidir. Xitoyning iste’mol savatidagi asosiy mahsulotlardan 
biri bo‘lgan makkajo‘xori yetishtirish va qishloq joylarida iqtisodiy rivojlanish oldida turgan eng muhim muammo-
lardan biri bo‘lgan kimyoviy o‘g‘itlar, pestitsidlar va plastmassa plyonkalar kabi qishloq xo‘jaligi ishlab chiqarish 
omillaridan haddan tashqari atrof-muhitning ifloslanishi muammosini internet, kompyuter, aqlli telefon kabi tex-
nologiyalar yordamida yechish taklifini beradilar.

3 O‘zbekiston Respublikasi Prezidentining PF-5853 sonli “O‘zbekiston Respublikasi qishloq xo‘jaligini rivojlantirishning 2020-2030-yil-
larga mo‘ljallangan strategiyasini tasdiqlash to‘g‘risida”gi farmoni// https://lex.uz/docs/-4567334

4 D.P. Darmawan , G.M.K. Arisena, A.A.A.W.S. Djelantik , A.A.K. Krisnandika , N.L.M.I.M. Dewi, N.T.L. Korri, N.M.C. Sukendar: Farmers’ 
motivation and obstacles in the smallest available agricultural region, Global Journal of Environmental Science and Management 
(GJESM) Homepage: https://www.gjesm.net

5 O Shubalyi , O Stakhiv va D Tsaruk: The Ukrainian milk processing enterprises export orientations development in the martial law 
conditions and under the migration processes influence. IOP Conf. Series: Earth and Environmental Science

Tadqiqot manbalari O‘zbekiston Respublikasi Prezidenti huzuridagi Statistika agentligining rasmiy sayti: 
https://stat.uz/ru, O‘zbekiston Respublikasi qishloq xo‘jaligi vazirligining rasmiy sayti: https://agro.uz/ru, Markaziy 
Osiyo hududidagi davlatlarning tahliliy sayti: https://cabar.asia.ru, www.fao.org – Oziq-ovqat va qishloq xo‘jaligi 
xalqaro tashkilotining rasmiy sayt ma’lumotlari hisoblanadi. Ulardan analiz va sintez, induksiya va deduksiya, 
tizimli tahlil metodlari asosida tadqiqot ishida foydalanilgan. 

A S O S I Y  T A H L I L  V A  N A T I J A L A R
 Aholini qishloq xo‘jaligi mahsulotlari bilan ta’minlashning samaradorligini oshirishga xizmat qiladigan omil-

lardan biri bu mahsulotlarni sifat va xavfsizlik standartlariga rioya qilishdir. Bugungi kunda mamlakat aholisi-
ning 80-90 %ida salomatlik ko‘rsatkichlari bo‘yicha me’yordan tushish kuzatilmoqda. Ayniqsa aholining ijtimoiy 
himoyaga muhtoj qatlamlari orasida ko‘plab vitaminlar, mineral tuzlar, antioksidantlar va boshqa biologik faol 
moddalar yetishmasligi aniqlanmoda. 

Millat salomatligi, insonlarning to‘g‘ri ovqatlanishi, isteʼmol qilayotgan mahsulot sifati va xavfsizligi davlat 
siyosati darajasiga olib chiqilgan mavzu bo‘lib, mamlakatimizda 2022-yilda “Organik mahsulotlar to‘g‘risida”gi 
Qonun doirasida tartibga solinadi. Organik mahsulotlar yetishtirish amaliyoti o‘sib borayotgan aholini barqaror 
qishloq xo‘jaligi mahsulotlari bilan ta’minlashda tuproq unumdorligini oshirish, suv resurslarini tejash hamda 
issiqxona gazlari chiqindilarini kamaytirish kabi muammolarni hal etishda asosiy ro‘l o‘ynaydi. 

Shuningdek, organik qishloq xo‘jaligi mamlakatimizdagi quyidagi muammolarga yechim ham bo‘la oladi:

■ Qishloq aholisi daromadlarini barqarorlashtirishda qishloq joylarida ish o‘rinlarini yaratish;

■ Milliy ishlab chiqaruvchilar daromadlarni organik mahsulotlar eksporti va sotuv hajmi ortishi orqali 
oshirish;

■ Mamlakatda aholi sog‘liqin yaxshilash va aholi o‘rtasida turli xil kassaliklarni paydo bo‘lishi va tarqal-
ishini oldini oladi. 

FAO ning 2023-yildagi hisobotiga ko‘ra 2021-yilda organik qishloq xo‘jaligi amaliyotidan foydalanayotgan 
mamlakatlar soni 191taga yetgani ma’lum bo‘lgan. Shulardan, 2022-yilga kelib, to‘liq organik mahsulotlar 
yetishtirish amaliyotiga o‘tgan mamlakatlar soni 74 tani tashkil qilgan (1-rasm). 2021-yildagi organik qishloq 
xo‘jaligi bilan band qilingan yerlarning umumiy hajmi 76.4 mln gektarni tashkil qilgan. Bu ko‘rsatkich 1999-yilda-
giga qaranda 7 barobar oshgani ma’lum bo‘ldi. Organik qishloq xo‘jaligi yerlarining eng katta maydonlariga ega 
mintaqalar Australiya (35.7 million ga), Argentina (4.1 million ga), Fransiya (2.8 million ga). (1-jadval)

1-jadval: Dunyo: organik qishloq xo‘jaligi yerlari (shu jumladan konversion hududlar) va global organik qishloq 
xo‘jaligi erlarining mintaqalar ulushi (2021)

Davlatlar Organik qishloq xo‘jaligi yerlari (ga) Global organik qishloq xo‘jaligi yerlarining 
mintaqalar ulushi (%)

Afrika 2.663.983 3.5%

Osiyo 6.504.211 8.5%

Yevropa 17.844.853 23.4%

Lotin Amerika 9.870.887 12.9%

Shimoliy Amerika 3.542.140 4.6%

Okeaniya 35.985.809 47.1%

Jami: 76.403.777 100%

FIBL va IFOAMning 2023-yildagi ma’lumotlarga ko‘ra organik mahsulotlar savdosi dunyo 124.8 mlrd 
yevroga yetgan bo‘lib, bulardan Amerika Qo‘shma Shtatlarnig ulushi 48.6 mlrd yevro, Germaniyaning ulushi 
15.9 mlrd yevro, Fransiyaniki esa 12.7 mlrd yevroni tashkil etmoqda.6 Kelgusida O‘zbekiston quritilgan o‘rik, 
yong‘oq, asal va boshqa asalarichilik mahsulotlari, mayiz, yong‘oq va quritilgan mevalar, shuningdek dorivor va 
aromatik o‘simliklar kabi qimmatbaho organik mahsulotlar ishlab chiqarish uchun markaziy maydonga aylanishi 
mumkinligi haqida bashorat qilinmoqda. 

6 FiBL & IFOAM – Organics International (2023): The World of Organic Agriculture. Frick and Bonn. https://www.fibl.org

1-rasm: Organik qishloq xo‘jaligi xaritasi

O‘zbekistonda ushbu sohani rivojlantirishda duch keladigan asosiy to‘siqlar ham mavjud bo‘lib, bularga 
quydagilar kiradi:

● inson salomatligi uchun zarur bo‘lgan organik mahsulotlarni ishlab chiqarish, qayta ishlash va sotish 
to‘g‘risida bilimlarning yetishmasligi; 

● iste’molchilar o‘rtasida organik mahsulotlarni afzalliklaridan xabardorligining pastligi; 

● ishlab chiqaruvchilar soni, mintaqalar va ishlab chiqarish va sotish hajmlari bo‘yicha statistik ma’lumot-
larning yetishmasligi; 

● organik ishlab chiqaruvchilarning milliy birlashmalari yoki tarmoqlarini mavjud emasligi.

M U H O K A M A
O‘zbekiston sharoitida organik mahsulotlarini yetishtirishda keng ko‘lamli imtiyozlar yaratib berilayotganiga 

qaramay, bir qator qiyinchiliklarga duch kelishi mumkin. Ushbu qiyinchiliklar quyidagilardan iborat bo‘lishi 
mumkin:

● organik ishlab chiqarishga o‘tish uskunlalar, taxnologiyalarni joriy qilish katta sarmoyalarni talab qilishi;

● bir tizimdan boshqa tizimga o‘tish paytida hosil kamayishi yoki o‘z navbatida daromadlar kamayishi 
kutilishi;

● mahsulotlarni yetishtirishda zararkunandalar va kasalliklarga qarshi kurashishni qiyinlashishi;

● tayyor mahsulotlar uchun organik yorliqini olish jarayonini uzoq, murakab va sarf xarajatlari yuqori 
bo‘lishi;

● yetishtirilgan tayyor mahsulotlarni sotish, tarqatish va marketing muammolarining mavjudligi;

● yangi tizimda organik mahsulotlar, o‘g‘itlar va boshqa materiallar uchun barqaror ta’minot zanjirining 
mavjud emasligi;

● ananaviy tizimdan organik qishloq xo‘jaligiga o‘tishda infratuzilmalarni moslashtirishda vaqt talab qilishi. 

X U L O S A  V A  T A K L I F L A R
O‘zbekistonda organik qishloq xo‘jaligini rivojlantirish aholini oziq ovqat xavfsizligi bilan ta’minlashda katta 

ahamiyat ega. Ananaviy tizimidan organik qishloq xo‘jaligi tizimiga o‘tish uchun sarmoya kiritish qishloq aho-
lisini daromadlarini oshirish uchun imkoniyatlar yaratadi. 

SO‘zbekistonda organik qishloq xo‘jaligi rivojlantirishda boshqa davlatlarga nisbatan bir qator ustinliklarga 

ega: 

■ Geografik joylashuvi: unumdor yerlari va toza suv resurlariga egaligi;

■ Oʻzbekiston hukumati investorlar uchun imtiyozlar, subsidiyalar va boshqa imtiyozlar berish orqali 
qo‘llab quvvatlashi;

■ O‘zbekistonning ichki va xalqaro bozorlarda organik mahsulotlarga talabning doimiy oshib borishi;

■ O‘zbekistonda organik mahsulotlarni ishlab chiqarish xarajatlarini pastligi.

Foydalanilgan adabiyotlar:
1. www.fao.org – Oziq-ovqat va qishloq xo‘jaligi xalqaro tashkilotining rasmiy sayt ma’lumotlari
2. Саммит ООН по устойчивому развитию, 25–27 сентября 2015 года, Нью-Йорк. https://www.un.org/ru.
3. O‘zbekiston Respublikasi Prezidentining PF-5853 sonli “O‘zbekiston Respublikasi qishloq xo‘jaligini rivojlantirishning 

2020-2030 yillarga mo‘ljallangan strategiyasini tasdiqlash to‘g‘risida”gi farmoni// https://lex.uz/docs/-4567334
4. FiBL & IFOAM – Organics International (2023): The World of Organic Agriculture. Frick and Bonn. https://www.fibl.org
5. D.P. Darmawan , G.M.K. Arisena, A.A.A.W.S. Djelantik , A.A.K. Krisnandika , N.L.M.I.M. Dewi, N.T.L. Korri, N.M.C. 

Sukendar: Farmers’ motivation and obstacles in the smallest available agricultural region, Global Journal of Environ-
mental Science and Management (GJESM) Homepage: https://www.gjesm.net

6. Shubalyi , O Stakhiv va D Tsaruk: The Ukrainian milk processing enterprises export orientations development in the 
martial law conditions and under the migration processes influence. IOP Conf. Series: Earth and Environmental Sci-
ence

7. Berdiev Gayrat Ibragimovich, Sheralieva Farangis Narzulla kizi. Development of Organik Farming in Uzbekistan. Aca-
demicJournalofDigitalEconomicsandStability Volume28, Apr-2023

